                         ԱՄՓՈՓԱԹԵՐԹ
«Հայաստանի Հանրապետության կառավարության 2004 թվականի մայիսի 20-ի N 933-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման վերաբերյալ ստացված դիտողությունների և առաջարկությունների
	1.   ՀՀ կրթության, գիտության, մշակույթի և սպորտի նախարարություն
	16․06․2023

	
	01//15064-2023

	Առաջարկություններ և դիտողություններ չկան։
	

	2.  ՀՀ առողջապահության նախարարություն
	21․06․2023

	
	ԱԱ/11/14260-2023

	Առաջարկություններ և դիտողություններ չկան։
	

	3.   ՀՀ ֆինանսների նախարարություն
	29․06․2023

	
	01/11-1/12868-2023

	Դիտողություններ և առաջարկություններ չկան։
	

	4․ ՀՀ արդարադատության նախարարություն
	10․08․2023

	
	01/27.2/36533-2023

	Հայաստանի Հանրապետության կառավարության 2004 թվականի մայիսի 20-ի N 933-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի 1-ին կետում «(այսուհետև՝ Որոշում) մեջ կատարել հետևյալ լրացումները և փոփոխությունները» բառերն անհրաժեշտ է փոխարինել «հավելվածի մեջ կատարել հետևյալ լրացումը և փոփոխությունները» բառերով՝ համապատասխանաբար Նախագծով առաջարկվող լրացումն ու փոփոխությունները նախատեսելով Նախագծի 1-ին կետի ենթակետերի տեսքով:
	Ընդունվել է

	5․ ՀՀ վարչապետի աշխատակազմ

Պետաիրավական վարչություն
	11․09․2023թ

	
	02/10.39/31202-2023

	Նախագծով առաջարկվում է գործող որոշման հավելվածի 3-րդ գլխի 19-րդ կետում, որպես օպերատիվ տեղեկատու քարտադարանից անմիջականորեն օգտվելու իրավունք ունեցող նախատեսել ՀՀ ներքին գործերի նախարարությանը: Հարկ է նկատել, որ նշված գլխով սահմանվում է օպերատիվ տեղեկատու քարտադարանից օգտվելու կարգը, որով, ըստ էության, նախատեսված է օպերատիվ տեղեկատու քարտադարանից անմիջականորեն օգտվելու իրավունք ունեցող մարմինների շրջանակը: Մինչդեռ, «Ոստիկանության մասին» ՀՀ օրենքով Կառավարությանը վերապահված է սահմանելու քաղաքացիներին և կազմակերպություններին պատկանող հատուկ հաշվառման ենթակա առարկաների, սարքավորումների և փաստաթղթերի հաշվառման, դրանց վերաբերյալ տեղեկությունների տրամադրման կարգը, ինչպես նաև հատուկ հաշվառման ենթակա առարկաների, սարքավորումների և փաստաթղթերի ցանկը: Հետևաբար, նշված կարգավորումները, մեր գնահատմամբ դուրս են օրենքի վերոնշյալ լիազորող նորմի շրջանակներից: 
	Չի ընդունվել

Հարկ է նկատել, որ «Ոստիկանության մասին» օրենքի 19-րդ հոդվածի 1-ին մասի 3-րդ կետով ՀՀ կառավարությանը վերապահվում է իրականացնելու վարչական իրավախախտում կատարած, հանցագործության մեջ մեղադրվող, դատապարտված անձանց հաշվառում և նրանց վերաբերյալ տեղեկությունների տրամադրում։ Սույն դրույթի հիման վրա գործում է ՀՀ կառավարության  2004 թվականի մայիսի 20-ի թիվ 933-Ն որոշումը։ 

Ձեր կողմից նշված դիտարկման համաձայն՝ «Ոստիկանության մասին» ՀՀ օրենքով Կառավարությանը վերապահված է սահմանելու քաղաքացիներին և կազմակերպություններին պատկանող հատուկ հաշվառման ենթակա առարկաների, սարքավորումների և փաստաթղթերի հաշվառման, դրանց վերաբերյալ տեղեկությունների տրամադրման կարգը, ինչպես նաև հատուկ հաշվառման ենթակա առարկաների, սարքավորումների և փաստաթղթերի ցանկը, որն էլ հաստատվել է ՀՀ կառավարության 2002 թվականի սեպտեմբերի 12-ի թիվ 1566-Ն որոշմամբ՝ հաշվի առնելով «Ոստիկանության մասին» ՀՀ օրենքի 19-րդ հոդվածի 1-ին մասի 3-րդ կետի 2-րդ նախադասությունը։


ՀՀ ներքին գործերի նախարարություն
